
KOMBALI KAPADA NATUUR.




	Lemparken kaoe poenja kasoetjian dan segala priboedi, nanti rahajat dapetken kafaedahan beratoesan lipet besarnja.
	Laloeken Pri Dermawan dan Kawadjiban pada Tetangga, nanti rahajat balik kombali pada perhoeboengan jang sawadjarnja dalem hal membakti pada orang-toea dan menjinta anak oleh jang djadi iboe-bapa
	Lepasken segala daja katjerdikan dan pikiran boeat dapet kaoentoengan, nanti pentjoeri dan perampok linjap dengen sendirinja.
	Tiga matjem recept di atas ada berarti bahoea peratoeran di lahir sadja tida tjoekoep, maka kita-orang perloe balik kombali pada sifat jang sawadjarnja menoeroet natuur.
	Orang jang hendak djadi pemimpin bangsa haroes oendjoek kasaderhana'an, berlakoe djoedjoer dan teroes-terang, tindes kaserakahan, dan singkirken segala kainginan boeat dapetken kabesaran.


⁂




Oedjar oedjar di atas ada samatjem paradox atawa pertentangan pada anggepan oemoem,
hingga satoe katerangan loeas ada perloe kapan orang ingin mengarti lebih djelas maksoednja.


Satoe kalih manoesia soedah diadjar boeat pegang kasoetjian dan priboedi, soedah pasti moesti timboel kakaloetan jang membikin linjapnja katentreman, kerna salaennja membangkit-

